
TACHWEDD 13, 2002

Ymddiheuriadau: Enid Griffiths, Iona StephenWilliams, Eirian Stephen Williams, Gres Pritchard
1. Presennol

Iwan Davies,  Carys Lloyd Jones,  Heulwen Jones, Margaret Jones, Rhian Lloyd Jones, Meriel Parry, Haf Morris, Delyth Rees,  Rhian Williams.

2. Derbyniwyd bod y cofnodion yn gywir.

3. Materion yn codi

i. (4c) Cafwyd adroddiad gan Rhian Lloyd Jones yn dilyn cyfarfod diwethaf y Pwyllgor Gweithgareddau Nos.

4. Trefniadau ‘ Dewch i ganu’r Messiah’ – Rhagfyr 8ed

i. Eglurodd Rhian Williams fod datganiad i’r wasg wedi’i lunio a’i anfon i’r papurau newydd ayb

iiYstyriwyd yr angen i gael copïau wrth gefn. Lluniwyd rhestr o gorau a llyfrgelloedd allai fod yn fodlon rhoi benthyg copïau am gyfnod byr. Cadarnhaodd y Cadeirydd bod Llyfrgell y Sir wedi cytuno i roi benthyg 5 sgôr ac Adran Gerdd Ysgol Uwchradd Caergybi wedi cytuno i roi benthyg 7 sgôr. 

iii. Dosbarthwyd mwy o docynnau a phosteri.

iv. Cytunwyd y dylid gwahodd Cadeirydd y Pwyllgor Gwaith, Derek Evans, i agor y noson.

v. Cafwyd cadarnhad drwy Mrs Enid Griffiths fod Merched y Wawr, Porthaethwy wedi cytuno i fod yn gyfrifol am ddarparu lluniaeth ysgafn i’r rheini fyddai’n dod i’r ymarfer am 5.30 ac yn aros drosodd tan 7.30, amser cychwyn ffurfiol y noson.

vi. Trafodwyd yr angen i ddarparu lluniaeth i’r artistiaid rhwng ymarfer y pnawn a’ r perfformiad nos. Cytunodd aelodau’r pwyllgor i ddarparu danteithion priodol!

5. Beirniaid Cyfansoddi

Trafodwyd enwau beirniaid newydd ar gyfer dwy gystadleuaeth cyfansoddi yn sgil y ffaith bod y rhai a enwebwyd yn wreiddiol wedi gwrthod.  I’r gystadleuaeth 15 -19 (trefniant offerynnol / lleisiol o garol adnabyddus ) enwebwyd Diana Davies ac i’r gystadleuaeth 12-15 ( unawd i unrhyw offeryn) enwebwyd Susan Williams.

6. Geiriau ‘The Lord is my shepherd’

Trafodwyd y geiriau a ddaeth i law ac ystyriwyd yr anawsterau wrth gyfieithu’r darn yma. Cytunwyd gofyn am gyfieithiad newydd.

7. Unrhyw fater arall

i.  Crysau Polo – eglurwyd bod yr archeb ar ei ffordd

ii. Dyddiad mewn dyddiadur – eglurodd Heulwen bod y trefniadau mewn llaw.

8. DYDDIAD Y PWYLLGOR NESAF – TACHWEDD 27 – 7  O’R GLOCH – YSGOL GYNRADD LLANFAIRPWLL

